
   

 

 

                         ВАРАҚАИ ИТТИЛООТӢ    

 

Баланд бардоштани амнияти энергетикӣ ва таъсиси ҷойҳои нави 

корӣ тавассути лоиҳаи тағйирдиҳандаи сохтмони НБО-и Роғун 

 

ВАШИНГТОН, 30 июни соли 2026 – Имрӯз Шӯрои Директорони иҷроияи Бонки ҷаҳонӣ дуввум 
марҳилаи маблағгузориро барои Нерӯгоҳи барқи обии (НБО) Роғун тасдиқ намуд. Интизор меравад, 
ки он барои таъсис додани зиёда аз 30,000 ҷойҳои кории мустақим ва ғайримустақим, таъмин 
намудани 10 миллион нафар аҳолии Тоҷикистон бо дастрасии беҳтар ба нерӯи барқи арзон, 
боэътимод ва устувор ва инчунин вусъатдиҳии истеҳсоли нерӯи барқ аз ҳисоби манбаъҳои 
барқароршавандаи энергия дар Осиёи Марказӣ имконият фароҳам меоварад.  

НБО-и Роғун асоси стратегияи энергетикии Тоҷикистон маҳсуб меёбад ва ба таъмини устувории 
молиявии кишвар, таъсиси ҷойҳои наи корӣ ва татбиқи нақшаҳои кишвар дар самти рушди иқтисодӣ 
мусоидат мекунад. Лоиҳа ҳам дар дохили кишвар ва ҳам дар минтақа манфиатҳои назарраси 
иҷтимоию иқтисодӣ хоҳад овард. Ҳар сол он 14 000 гигаватт-соат нерӯи барқро аз ҳисоби 
манбаъҳои барқароршавандаи энергия истеҳсол хоҳад намуд, ки он тақрибан 60 фоизро аз ҳаҷми 
кунунии истеҳсоли нерӯи барқ дар Тоҷикистон ташкил медиҳад. Ин барои бартараф кардани 
норасоии мавҷудаи таъминоти барқ ва коҳишдиҳии норасоии доимии нерӯи барқ дар фасли 
зимистон мусоидат хоҳад намуд. Илова бар ин, лоиҳа содироти нерӯи барқро ба Қазоқистон ва 
Ӯзбекистон таъмин намуда, бозорҳои минтақавии энергетикиро тақвият мебахшад. 

“Илова бар бартарафсозии норасоии доимии нерӯи барқ, вустаъдиҳии дастрасӣ ба 
барқтаъминкунии боэътимод, НБО-и Роғун дар таҳаввулотҳои иқтисодӣ ва таъсиси ҷойҳои нави 
корӣ дар Тоҷикистон мусоидат хоҳад намуд,” қайд кард Наҷӣ Бенҳассин, Директори Бонки 
ҷаҳонӣ дар минтақаи Осиёи Марказӣ. ““Бо афзоиш ёфтани ҳаҷми таъминоти нерӯи барқи аз 
ҷиҳати экологӣ тоза ин лоиҳаи стратегиӣ ба таъмини нерӯи барқ дар хонаҳо, корхонаҳо ва 
иншооти хизматрасонии ҷамъиятӣ ва таъсиси ҷойҳои нави корӣ дар кишвар кӯмак мерасонад.” 

"Бо мусоидат ба содироти нерӯи барқ, НБО-и Роғун ба эҳёи бозори минтақавии энергетикӣ кӯмак 
мерасонад, ки ин ба кишварҳои Осиёи Марказӣ имкон медиҳад захираҳои энергетикии худро 
самараноктар истифода баранд,” гуфт Чарлз Кормие, Директори Бонки ҷаҳонӣ оид ба 
зерсохтор дар Аврупо ва Осиёи Марказӣ. “Интизор меравад, ки таҳкими ҳамбастагии 
минтақавӣ боиси коҳишёбии маҳдудият дар самти таъминот дар минтақа мегардад ва ба 
афзоиш ёфтани эътимоднокӣ ва амнияти энергетикӣ мусоидат хоҳад намуд." 

Марҳилаи дуюми маблағгузорӣ аз ҳисоби грант дар ҳаҷми 300 миллион долл. ИМА анҷом дода 
мешавад, ки он аз тарафи Ассотсиатсияи байналмилалии рушд (IDA) пешниҳод гардидааст ва 
барои маблағгузории корҳои сохтмонӣ, хариди таҷҳизоти электромеханикӣ ҷиҳати истеҳсоли нерӯи 
барқ ва инчунин барои таъмини дастгирӣ дар рафти татбиқи лоиҳа, аз ҷумла назорати қатъии 
сифат, таъмини амният ва чорабиниҳои экологӣ ва иҷтимоӣ ба монанди муҳоҷиркунонӣ ва 
барқарорсозии воситаҳои рӯзгузаронӣ барои хонаводаҳои гирифтори таъсири лоиҳа, равона карда 
мешавад. Ғайр аз ин, он мониторинг ва дурнамосозиро бо мақсади беҳтар намудани 
истифодабарии обанбор ва идоракунии хавфҳои обхезӣ барои нуқтаҳои аҳолинишини поёноб 
таҳким мебахшад. 

 



   

 

 

Ҳукумати Тоҷикистон уҳдадории амалисозии Барномаи истифодаи муштараки манфиатҳоро ба 
зиммаи худ гирифт, ки дар доираи он фоизи муайяни даромадҳои лоиҳа ба қонеъгардонии 
эҳтиёҷоти афзалиятноки иҷтимоии гуруҳҳои осебпазири аҳолӣ дар саросари кишвар ва таҳкими 
низомҳои мавҷудаи ҳифзи иҷтимоӣ дар Тоҷикистон равона хоҳанд шуд. 

Бо дархости Ҳукумати Тоҷикистон Бонки ҷаҳонӣ Гуруҳи ҳамоҳангсозиро оид ба Роғун (ГҲР) роҳбарӣ 
мекунад. Гуруҳи мазкур иттиҳоди шарикони рушд мебошад, ки дастгирии ба анҷом расонидани 
лоиҳаро тасдиқ карданд ё таваҷҷуҳ зоҳир намуданд. Ба ин гуруҳ дохил мешаванд: Фонди рушди 
Абу-Даби (ADFD), Бонки Осиёгии рушд (БОР), Бонки Осиёгии сармоягузориҳои инфрарсохторӣ 
(БОСИ), CDP (Итолиё), Комиссияи Аврупо (КА), Бонки Аврупоии сармоягузорӣ (БАС), Бонки 
исломии рушд (БИР), Фонди қувайтии рушди иқтисодиёти араб (ФКРИА), Фонди ОПЕК оид ба рушди 
байналмилалӣ (Фонди ОПЕК), Фонди рушди Қатар (ФРҚ) ва Фонди рушди саудӣ (ФРС). 

Айни замон Гуруҳи Бонки ҷаҳонӣ дар Тоҷикистон 25 лоиҳаро тавассути IDA дар ҳаҷми 1,93 
миллиард доллари ИМА маблағгузорӣ мекунад. Корпоратсияи байналмилалии молиявӣ (IFC) 
сандуқи сармоягузориро дар ҳаҷми 69 миллион доллари ИМА идора намуда, ҳафт муштарии бахши 
хусусиро дастгирӣ мекунад. 

Маълумоти муфассал дар бораи лоиҳаи НБО-и Роғун: https://www.worldbank.org/en/programs/rogun-
hydropower-plant-project 

 

ВАРАҚАИ ИТТИЛООТӢ: 2026/ECA/072 

Тамос:  
Дар Душанбе: Дилафрӯз Зоирова, + 992 48 701 5820, dzoirova@worldbankgroup.org  
Шӯъбаи Гуруҳи Бонки ҷаҳонӣ оид бо робитаҳо бо ВАО: +1 (202) 473 7660, press@worldbank.org  
 

 

Маълумоти иловагӣ дар бораи фаъолияти Бонки ҷаҳонӣ дар Тоҷикистон: www.worldbank.org/tj  
  
Моро дар Facebook пайгирӣ намоед: https://www.facebook.com/WorldBankTajikistan   
Хабарҳои навин тавассути X: http://www.twitter.com/worldbankeca   

Наворҳо дар YouTube: http://www.youtube.com/worldbank   

